
ژیلە سەڵاح یاریزانی گۆڕەپان و 
مەیدانی هەڵبژاردەی عێراق:

هیوادارم پاڵەوانیەتی 
زیاتر بكرێتەوەو 

یاریزانان پشتگوێ 
نەخرێن

تیپـی گۆڕەپـان و مەیدانـی یانـەی پێشـمەرگەی سـلێمانی یەكێكـە 
لـەو تیپانـەی كـە خـاوەن كۆمەڵێـك یاریزانـی بەتوانایـە لەسـەر 
ئاسـتی كوردسـتان و عێـراق و زۆربـەی یاریزانەكانـی لەیارییـە 
ململانێـی  و  عێراقـن  هەڵبـژاردەی  ریـزی  لـە  جیـاوازەكان 
لەیاریزانـە  یەكێـك  دەكـەن،  عێـراق  یانەگەورەكانـی 
لەدایكبـووی سـاڵی  ژیلـە سـەڵاح  یانەكـەش  بەتواناكانـی 
1995ی شـاری سـلێمانییە كـە خاوەنـی چەندیـن ئەنجامی 
شایسـتەیە لەسـەر ئاستی كوردسـتان و عێراق و لەگەڵ 
هەڵبـژاردەی عێـراق بەشـداری چەندیـن پاڵەوانیەتـی 
نێودەوڵەتـی كردەوەو چەندین ریكۆردی شـكاندووە. 
عەرەبـی  وڵاتانـی  و  جیهـان  ئاسـتی  لەسـەر 
چەندیـن مەدالیای جۆراوجۆری بەدەسـت 
ئاشـنابوون  بـۆ  ئێمـەش  هێنـاوە، 
بـە ژیانـی وەرزشـی ئـەو خانمـە 
پرسـیارێكمان  چەنـد  یاریزانـە 
بەمشـێوەیە  كـردو  ئاراسـتەی 
پرسـیارەكانی  وەڵامـی 
دایـەوە. گـوڵان-ی  گۆڤـاری 

دیمانە: كارزان كانەبی

*لەنێــوان ئــەم هەمــوو یارییە چۆن بــوو بە یاری 
گۆڕەپان و مەیدان ئاشنا بوویت؟

-بە ویستی خۆم بوو. زۆر حەزم لەیاری گۆڕەپان 
و مەیــدان بــوو بۆیە هــەر ئەو یارییەشــم هەڵبژاردو 

زۆریش لێی ئاسوودە بووم.
* ئاستی یاری گۆڕەپان و مەیدان لەسەرئاستی 

كوردستان بە شێوەیەكی گشتی چۆن دەبینی؟
- جــاران یــاری گۆڕەپــان و مەیدان زۆر بەباشــی 
بەڕێوەدەچــوو، واتــە ئاســتی باشــی هەبــوو، بــەڵام 
ئێســتا وەكو پێویســت نییــە، هۆكارەكەشــی بۆ ئەوە 
دەگەڕێتــەوە كــەوا نــە پاڵەوانیەتــی دەكرێتــەوە، نــە 
خزمەتێكــی باشــیش هەیــە بــۆ ئــەم یارییــە، جاران 
لەســاڵێكدا دوو پاڵەوانیەتی لەكوردســتان دەكرایەوە، 
بەڵام ئێستا هەر ناكرێتەوەو بەهۆی قەیرانی دارایی 

ئاستی یارییەكە بەرەو خراپی چووە.
*ئەی لە شار سلێمانی لە چ ئاستێكدا دەیبینی، 
هەموو كات خاوەن یاریزانانی بەتوانا بووەو كێبڕكێیان 

لەسەر بەدەستهێنانی ئەنجامی گەورە كردووە؟
بــوون  بەهێــز  كــورد  یاریزانانــی  كات  -هەمــوو 
لەپاڵەوانیەتــی كوردســتان و عێــراق و زۆربەیــان لە 
ریــزی هەڵبــژاردەی عێراقــن، جیــاوازی لــە نێــوان 
شــارەكان ناكــرێ، چونكــە هەمــوو كــوردن، راســتە 
یاریزانانــی ســلێمانی زیاتر لەهەڵبــژاردەی عێراقن، 
بــەڵام گرنگتریــن شــت ئەوەیــە كــە ئێمــە كوردین و 
بتوانیــن خزمەتــی وڵاتەكەمــان بكەین. جــا لە هەر 
شــارێك بێــت، پێویســتە بــە هێــز و ئاســتی بــەرزی 
لەكاتــی  خۆیــان  ئاســتی  بتوانــن  یاریزانانــە  ئــەو 

پاڵەوانیەتییەكان بەرز بكەنەوە.
* بــۆ بەرەوپێــش بردنی ئەم یارییە لە كوردســتان 
و بۆ ئەوەی بگاتە ئاســتێكی بەرز، پێت باشــە چی 

بكرێت؟
-هیــوادارم پاڵەوانیەتــی زیاتر بكرێتــەوەو یاریزانان 
پشــتگوێ نەخرێــن، چ لەســەر ئاســتی كوردســتان 
و چ لــە ئاســتی عێراقیــش بــۆ ئــەوەی بتوانن پەرە 

بەتواناكانی خۆیان بدەن.
* باشــترین ئەنجامــە باشــەكانت وەكــو یاریزانێك 

چین؟
-لە یارییەكانی 400م بەربەست و 400م سەربەست 
لەگــەڵ بەریــدی 100م و 400م ژمارەی پێوانەییم 
شــكاندووە لەســەر ئاســتی كوردســتان و عێــراق و 

چەندین ئەنجامی بەرچاوم بەدەست هێناوە.
* وەكو یاریزانێك لەئێستادا بەرنامەت چییە؟

-لەئێســتادا دەمەوێ بەردەوام بم لەیاری گۆرەپان 
و مەیدان لەبەر ئەوەی یەكێكە لەیارییە خۆشەكان و 

دەمەوێ ئەنجامی زیاتر بەدەست بهێنم.
* لەتیپەكەی خۆتان كێشەوگرفتتان چییە؟

-هیچ كێشەیەكمان نییە. سوپاس بۆخوای گەورە 
ئێمــە لــە تیپــی گۆڕەپــان و مەیــدان هەموومــان 
بەیەكــەوە و بــە یــەك تیــم كاردەكەیــن و هەمــووان 

كەسانی بەتوانان.
* لە خێزانەكەت هیچ كەسێكتان وەرزشوانە؟

-لەباپیرمــەوە تاكــو ئەوانــی ئێســتاش زۆربەمــان 
زۆربــەی  خێزانەكەمــان  واتــە  بوویــن،  وەرزشــوان 
وەرزشوانن، بۆیە منیش حەزم لەم یارییە و بەهیوای 

ئەوەم بەردەوام بم.
لــێ  رێگرێــت  لەوەرزشــكردنت  *خانەوادەكــەت 

ناكەن؟
-نەخێــر، چونكــە بــە ویســتی ئــەوان مــن توانیــم 
بگەمــە ئــەو ئاســتەی ئێســتا و بەردەوامیی منیش 

بۆ پاڵپشتی ئەوان دەگەڕێتەوە.
* هیواو ئاواتت وەكو وەرزشكارێك چییە؟

-هیــوام ئەوەیــە دووبــارە بەشــداری لەپاڵەوانیەتی 
جیهــان بكــەم و لــە ئۆڵۆمپیــات بەشــداربم و بــە 
بەدەســتهێنانی ئەنجامی شایســتە ئاستی وڵاتەكەم 

بەرزبكەمەوە.
*یانەكەتان وەكو پێویست هاوكاریتان دەكەن؟

-یانەی وەرزشیی پێشمەرگە تاكە یانەیە لەعێراق 
و كوردســتان زۆر خزمەتــی یاریزانانــی كــردووە و 

پێداویستی یاریزانان دابین دەكات.
* بە چ یاریزانێك سەرسامی؟

یاریزانــی  حوســێن  دانــە  یاریــزان  بــە  -لەعێــراق 
راكردنەو هاوڕێی نزیكی خۆمە، لەئاستی دەرەوەش 
بــە یاریزانــی زۆر بەتوانــای ئەمریكــی ئالیســۆن 

فلێكس سەرسامم.
*بۆچــی یانــەی پێشــمەرگەت هەڵبــژاردوە بــۆ 

ئەوەی وەرزش لەم یانەیە بكەی؟
- چونكە تاكە یانەیە كەخزمەتی یاریزانان دەكات 

و باشترین یانەی عێراقە.
*بە گرێبەســت یارییان بــۆ دەكەیت، یاخود تەنیا 

بە مووچە؟
-تەنیا بەمووچە یاری دەكەم و زۆریش ئاســوودەم 
لەیانەكە، هەتا یانەی پێشمەرگەش هەبێ، بۆ هیچ 

یانەیەك یاری ناكەم.
* لە كۆتاییدا دەتەوێ باسی چی بكەیت؟

-زۆر ســوپاس بــۆ گۆڤــاری گــوڵان كە بــەردەوام 
لەخزمەتــی وەرزشــكارانی شــارەكانی كوردســتانن، 
بەهیــوای كاری جوانترتــان لەداهاتــوو. سوپاســی 
راهێنەرەكــەم و سەرپەرشــتیاری تیپەكەمــان بەڕێزان 
)زەردەشــت رەفیــق، ئەحمــەد بەهادیــن ( دەكــەم كە 
بــەردەوام لەگــەڵ ئێمە ماندوون و خزمەتمان دەكەن، 
سوپاســی خانەوادەكــەم دەكــەم بەتایبەتــی باوكم كە 

بەردەوام بەمنەوە ماندووە.

دۆرتمۆند گرێبەستی 
ئەستێرەیەكی نوێ كردەوە

چێڵسی 50 ملیۆن یۆرۆی 
بۆ ئەستێرەیەكی بایرن 

ئامادەكردووە

جولیان ویگڵی ئەڵمانی و ئەستێرەی یانەی بوروسیا دۆرتمۆند 
بەفەرمــی گرێبەســتەكەی تاكوو ســاڵی 2021 لەگەڵ یانەكەی 

نوێكردەوە.
جولیــان ویــگڵ لەســاڵی 2015 لــە یانــەی مونشــن 1860ـــەوە 

پێوەنــدی بــە یانــەی دۆرتمۆنــدەوە كــردووەو لــەو ماوەیــەدا بــە 
شــێوەیەكی سەرســوڕهێنەر یاریی كرد و توانی شــوێنی خۆی 

لە پێكهاتەی سەرەكیدا بكاتەوە.
ویــگڵ لــەو كاتەوەی پێوەندی بــە دۆرتمۆندەوە كردووە لە 
75 یــاری 67 یاریــی بــە ســەرەكی ئەنجامــداوەو بەهۆی 
ئاستە بەرزەكەیەوە بانگهێشتی هەڵبژاردەی ئەڵمانیا كراو 

سێ یاریشی ئەنجامداوە. 
لەدوای نوێكردنەوەی گرێبەســتەكە، ویگل بە سایتی 
فەرمــی دۆرتمۆنــدی گوت: هەســت دەكــەم دۆرتمۆند 
وەكــوو ماڵــی خۆمــە، كەشــەكە زۆر نایابــە، بڕیارێكی 

دروستم دا و زۆر بیرم لێنەكردەوە.

نــی  كا مە نا ژ ۆ ر
كــە  كــرد،  ئاشــكرایان  ئیســپانیا 

یانەی چێڵســی ئینگلیزی ئامادەیە لەهاوینی 
داهاتوودا پارەیەكی خەیاڵی لەپێناو ئارتورو ڤیداڵی چیلی بداتە یانەی 

بایرن میونیخی ئەڵمانی بۆ ئەوەی بیبەنە یاریگای ستامفۆرد برێج.
رۆژنامەی دۆن بالۆنی ئیسپانی دووپاتی كردەوە ئیدارەی یانەی چێڵسی ئامادەیە لەپێناو ڤیداڵ بڕی 50 

ملیۆن یۆرۆ بە یانەی بایرن میونیخ بدات.
ئەو رۆژنامەیە ئاماژەی بەوەش كردووە كە پێدەچێت لەوەرزی داهاتوودا بایرن دەستبەرداری ڤیداڵ ببێت، چونكە 

لەشوێنی ئەو یاریزانەدا دوو یاریزانی لاوی هەیە، ئەوانێش )كیمیچ و سانچێز(ـن.
ڤیداڵ لە رابردوودا رایگەیاندبوو كە دەیەوێت لەداهاتوودا بچێتە یانەیەكی ئینگلیزی.

سێرجی رۆبێرتۆ: 
ریاڵ مەدرید زۆر بەبەختە

بەرشــلۆنەی ئیســپانی  یانــەی  ســێرجی رۆبێرتــۆی بەرگریــكاری 
لەمیانــی لێدوانێكیــدا ریــاڵ مەدریدی بە یانەیەكــی بەبەخت دانا لە 

وەرزی ئەمساڵدا.
سێرجی رۆبێرتۆ بۆ كەناڵی rac1 گوتی: بەبڕوای من ئەوان تا 
ئێستا بەخت یاوەریان بووە، ئەوە روونە كە یارییەكان كۆتایی نایەت 
تــا ناوبژیــوان فیكە لێنــەدات، بەڵام ریاڵ لە كۆتــا خولەكەكاندا 

دەبووە براوە لە رێگەی فاوڵ، یان لێدانی كۆرنەرەوە.
رۆبێرتۆ لەبارەی مێســی گوتی: مێســی لێــرە دڵگران نییە، 
ئەو هاوڕێیەكی نزیكی ســوارێزەو بەمزووانەش گرێبەستەكەی 

نوێ دەكاتەوە.
لە كۆتاییدا سەبارەت بە لیۆ و رۆناڵدۆ گوتی: هەموو كەس 
دەزانێت مێســی باشــترینەو هەرگیز كەســی پێ بەراورد ناكرێت، 

ئەو شایستەی باڵۆن دۆرە.

هەفتەی داهاتوو خولی نایابی 
پێشمەرگەی كوردستان دەست 

پێدەكاتەوە

كەس هاوكاریی 
پاڵەوانی وەرزی رابردووی نەكرد

دوای ئـــەوەی بـــۆ مـــاوەی شـــەش هەفتـــە لەســـەر یـــەك یارییەكانـــی 
پێشـــمەرگەی كوردســـتان  نایابـــی  یەكەمـــی خولـــی  قۆناخـــی 
ناوەنـــدی  یەكێتـــی  بەسەرپەرشـــتی  یانـــەو   14 بەبەشـــداری 
تۆپـــی پێـــی كوردســـتان كـــە دابەشـــكرابوون بەســـەر دوو كۆمەڵـــە 

بۆیـــە  بەڕێوەچـــوو،  یانەكانـــی كوردســـتان  لەنێـــوان  یارییەكانـــی خولەكـــە 
لـــەدوای كۆتاییهاتنـــی یارییەكانـــی قۆناخـــی یەكەمیـــش یەكێتـــی ناوەنـــدی 

تۆپـــی پێـــی كوردســـتان لـــە كۆبوونـــەوەی ئاســـایی خۆیـــدا بەفەرمـــی بڕیـــاری 
دا كـــەوا یارییەكانـــی خولەكـــە رابوەســـتێ تاكـــو رێكەوتـــی 5-1-2017 دواتریـــش 
ـــەوەی یەكێتیەكـــە  یارییەكانـــی قۆناخـــی دووەم دەســـت پێبـــكات، هـــەر لەهەمـــان كۆبوون
ـــی  ـــاوی پێنـــج یاریزان ـــێ ن ـــاردا كـــەوا هـــەر یانەیەكـــی بەشـــداربووی خولەكـــە دەتوان بڕی
تـــازە دیـــاری بـــكات بـــۆ ریـــزی تیپەكـــەی بـــۆ بەشـــداریكردن لەیارییەكانـــی داهاتوویـــان 
لەهـــەر دوو كۆمەڵەكانیـــش نـــەورۆز لەكۆمەڵـــەی یەكـــەم بـــە 13 خـــاڵ و زاخـــۆ لـــە 

ــتهێناوە. ــان بەدەسـ ــی یەكەمیـ ــاڵ پلەكانـ ــە 9 خـ ــەی دووەم بـ كۆمەڵـ

دوای ئـــەوەی تیپـــی تۆپـــی فوتســـاڵی یانـــەی ئافرەتانـــی هەولێـــر ســـەرقاڵی ئـــەوە 
بـــوون كـــە بتوانـــن پارێـــزگاری لـــە نازنـــاوی خولـــی فوتســـاڵی عێراقـــی بكـــەن كـــە 
ــەم  ــەڵام ئـ ــتان، بـ ــی كوردسـ ــووە پایتەختـ ــان هێنابـ ــان نازناوەكەیـ ــردوو خۆیـ وەرزی رابـ
ـــی  ـــر، لەخول ـــەن بەرپرســـانی شـــاری هەولێ ـــان لەلای ـــاوكاری نەكردنی وەرزە بەهـــۆی ه
تۆپـــی فوتســـاڵی یانەكانـــی عێـــراق لـــە كۆمەڵەكـــەی خۆیـــان لـــە شـــاری دهـــۆك 
ـــاڵی  ـــی فوتس ـــەری تیپ ـــەد راهێن ـــەزن محەمم ـــەوە م ـــەم بارەش ـــرد، ل ـــدارییان نەك بەش
كچانـــی ئافرەتانـــی هەولێـــر بـــۆ گۆڤـــاری گـــوڵان گوتـــی: »ئێمـــە ئامـــادەكاری 
ــن و  ــی بكەیـ ــاڵی عێراقـ ــی فوتسـ ــداری خولـ ــن بەشـ ــە بتوانیـ ــوو كـ ــان هەبـ تەواومـ
ئەنجامـــی باشـــیش بەدەســـت بهێنیـــن، بـــەڵام بـــاری دارایـــی رێگرییەكـــی گـــەورە بـــوو 
لەئەگـــەری بەشـــداری نەكردنمـــان لـــەم خولـــەدا، هەرچەنـــدە ئێمـــە پاڵەوانـــی وەرزی 
رابـــردووش بوویـــن و لـــەدەرگای چەندیـــن بەرپرســـمان دا، بـــۆ ئـــەوەی هاوكاریمـــان بكـــەن 
بـــۆ بەشـــداریكردن و پاڕاســـتنی نازناوەكـــە، بـــەڵام كـــەس دەرگای لەئێمـــە نەكـــردووە، 
ـــكات،  ـــر بەشـــداری ب ـــاوی هەولێ ـــە ن ـــت و ب ـــی كوردســـتان بێ ـــەك لەپایتەخت بەداخـــەوە یانەی
ــداری  ــمان بەشـ ــەر زانیشـ ــە هـ ــە كـ ــە، بۆیـ ــەوە گرفتـ ــكات، ئـ ــاوكاری بـ ــت هـ ــێك نەبێـ كەسـ
ناكەیـــن، دواجـــار یاریزانەكانـــی خۆمـــان بەســـەر یانەكانـــی دیكـــەدا دابەشـــكرد بـــۆ ئـــەوەی ئـــەوان 
ســـوود لەتوانـــای یاریزانەكانـــی ئێمـــە ببینـــن و یاریزانانیـــش بێئومێـــد نەبـــوون و بۆخۆیـــان بتوانـــن 
ســـوود بـــە یانەیەكـــی دیكـــە بگەیەنـــن، بەهیـــوای ئـــەوەم لەداهاتـــوودا بـــۆ خولەكانـــی دیكـــە هاوكاریمـــان 

بكرێـــت.

چەندین راهێنەر داوای 
راهێنەرایەتی یانەی زاخۆ دەكەن 

ــا  ــۆ )ماریـ ــەری یانـــەی زاخـ ــردا راهێنـ ــاری هەولێـ ــەرە بەیانیەكـــی زووی شـ ــە بـ ــەوەی لـ دوای ئـ
كوچیرونـــی رۆمانـــی( لـــە رێگـــەی فڕۆكەخانـــەی نێودەوڵەتـــی هەولێـــرەوە بەبـــێ ئـــاگاداری یانـــەی 
ــەت  ــەوە، تەنانـ ــاگادار ناكاتـ ــتنی ئـ ــە رۆیشـ ــش لـ ــچ لایەكیـ ــا دەڕوات و هیـ ــەرەو توركیـ ــۆ بـ زاخـ
كارگێـــڕی یانـــەی زاخـــۆش بـــەم كارە نازانـــن، بۆیـــە كارگێڕانـــی یانەكـــە دەیانەوێـــت راهێنەرێكـــی 
بەتوانـــا بهێنـــن بـــۆ هەڵســـانەوەی یانەكـــە، لـــەم بارەشـــەوە خەلیـــل ئەحمـــەد ســـكرتێری یانـــەی 
وەرزشـــیی زاخـــۆ بـــۆ گۆڤـــاری گـــوڵان گوتـــی: »ئێمـــە لـــە دوای رۆیشـــتنی راهێنـــەری 
پێشـــوومان ماریـــا كوچیرونـــی رۆمانـــی بیرمـــان لەهێنانـــی راهێنـــەری دیكـــە كردووەتـــەوە بـــۆ 
ئـــەوەی درێژەپێـــدەری كارەكانـــی خۆمـــان بیـــن لەخولـــی عێراقـــی و هەوڵیـــش بدەیـــن تیپەكەمـــان 
ببەینـــە قۆناخـــی باشـــتر، راهێنـــەری پێشـــوومان بەبـــێ پرســـی ئێمـــە تیپەكـــەی جێهێشـــتووەو 
ـــۆ  ـــی ب ـــەوان بەداوداچوون ـــدووەو ئ ـــی گەیان ـــی عێراق ـــی پێ ـــی تۆپ ـــە یەكێت ئێمـــەش كێشـــەكەمان ب
دەكـــەن.« گوتیشـــی: »ئێمـــە هیـــچ گرفتێكـــی ئەوتۆمـــان نییـــە، تەنیـــا ئەوەیـــە كـــە نەمانتوانیـــوە 
ئەنجامـــی بـــاش بەدەســـت بهێنیـــن و راهێنەریـــش بـــۆ ئێمـــە نابێتـــە كێشـــە، چونكـــە لەئێســـتادا ئێمـــە 

لەگـــەڵ زیاتـــر لەپێنـــج راهێنـــەر لەگفتوگۆدایـــن بـــۆ ئـــەوەی كەســـێك دیـــاری بكەیـــن، ئەوانیـــش 
راهێنـــەری ناوخۆیـــی عێراقـــی و دەرەوەشـــی تێدایـــە، بۆیـــە پەلەمـــان نییـــە بـــۆ ئـــەوەی بتوانیـــن 

ــە  ــی: »ئێمـ ــل گوتـ ــۆش خەلیـ ــەی زاخـ ــی یانـ ــەری كەوتنـ ــارەی ئەگـ ــە بـ ــن.« لـ ــاش بكەیـ ــی بـ كارێكـ
ــی  ــان كارێكـ ــتنەوەی یاریزانـ ــی گواسـ ــت و لەقۆناخـ ــۆ بكەوێـ ــەی زاخـ ــن یانـ ــێوەیەك رێگانادەیـ ــچ شـ بەهیـ

ـــە  ـــن، بۆی ـــكاری تریـــش بكەی ـــزی یانەكەمـــان و رەنگـــە گۆڕان ـــن ئەســـتێرە دەهێنینـــە ری ـــن و چەندی گـــەورە دەكەی
ـــەڵام جارێـــك  ـــاوی زاخـــۆ، ب ـــەوەی ن ـــۆ بەرزكردن ـــن ب ـــەی زاخـــۆ دەیكەی ـــای ئێمـــە بێـــت لەئیـــدارەی یان هەرچـــی لەتوان

یارییەكانمـــان دواخـــراوەو نازانیـــن بەشـــداری خولەكـــە دەكەینـــەوە، یـــان هەروەهـــا دەمێنێتـــەوە.«

